
CONVENIO COLECTIVO PARA O SECTOR DE ACTIVIDADE DE ASISTENCIA 
SANITARIA, HOSPITALARIA E EXTRAHOSPITALARIA, PRESTADA NAS 
INSTITUCIÓNS SANITARIAS DE TITULARIDADE PÚBLICA BAIXO A MODALIDADE 
XURÍDICA DE FUNDACIÓNS OU SOCIEDADES PÚBLICAS AUTONÓMICAS, 
SOMETIDAS AO PROTECTORADO DA CONSELLERÍA DE SANIDADE 

 
CAPÍTULO I 

 
DISPOSICIÓNS XERAIS 

 
Artigo 1 .- Ámbito de aplicación 

 
O presente Convenio por sector de actividade regulamenta as condicións de 

traballo do persoal que, con vínculo laboral, indefinido ou temporal, presta servizos nas 
fundacións constituídas pola Comunidade Autónoma de Galicia, ou sociedades 
públicas autonómicas, que desenvolvan actividade sanitaria, tanto hospitalaria como 
extrahospitalaria, ou  calquera outra análoga ou complementaria. Neste momento é de 
aplicación ás fundacións e sociedades públicas seguintes: 
 

FUNDACIÓN INSTITUTO GALEGO DE OFTALMOLOXÍA 
 

FUNDACIÓN PÚBLICA HOSPITAL COMARCAL DO SALNÉS 
 
FUNDACIÓN PÚBLICA HOSPITAL DA BARBANZA 
 
FUNDACIÓN HOSPITAL DE VERÍN 
 
FUNDACIÓN PÚBLICA URXENCIAS SANITARIAS DE GALICIA – 061 
 
FUNDACIÓN PÚBLICA HOSPITAL VIRXE DA XUNQUEIRA 

 
INSTITUTO GALEGO DE MEDICINA TÉCNICA S.A. (MEDTEC) 
 
FUNDACIÓN ESCOLA GALEGA DE ADMINISTRACIÓN SANITARIA 
(FEGAS) 
 

Exclúese o persoal vinculado mediante contrato de alta dirección que se 
regulará polas disposicións legais de carácter especial.  

 
Poderán adherirse a este Convenio outras fundacións ou sociedades públicas, 

do sector anteriormente referido, que xa estean constituídas e en funcionamento neste 
intre ou o fagan no futuro. 

 
Para a citada adhesión requirirase un proceso negociador a tal fin, e levarase a 

efecto, de se tratar de entidades con convenio colectivo vixente, unha vez rematada a 
súa vixencia; de non existir Convenio colectivo propio, a adhesión poderá producirse en 
calquera momento. 
 
Artigo 2 .-  Vixencia e denuncia 

 
1.- O Convenio entrará en vigor o día seguinte ao da súa publicación no Diario 

Oficial de Galicia e terá vixencia ata o 31 de decembro de 2007.   
 
2.- Sen prexuizo do establecido no apartado anterior, os efectos económicos 

retrotraeranse á data de 1 de xaneiro de 2004, no que se refire ás contías establecidas 
no Anexo I. Retrotaeranse á data 1 de xaneiro de 2005 as cuantías dos anexos II e IV. 
As disposicións en materia de xornada retrotraeranse ao 1 de xaneiro de 2005. 

 
3.- O Convenio prorrogarase automaticamente cando non sexa denunciado por 

calquera das partes, por escrito, dentro dos dous meses anteriores ao remate da súa 
vixencia. No caso de producirse a denuncia, permanecerá vixente o seu contido 
normativo ata a súa substitución por un novo Convenio. A comisión negociadora deste 
deberá constituirse no prazo de 30 días dende a dita denuncia. De producirse a 
prórroga automática deste Convenio as contías salariais previstas nos anexos 
retributivos serán incrementadas conforme se dispoña na Lei de Presupostos anuais da 
Comunidade Autónoma de Galicia.  

CIG-SAÚDE INFORMA II CONVENIO FUNDACIÓNS

